
Izvod iz biltena dnevnih događaja za protekli
vikend

 

Za protekli vikend ( u vremenskom periodu od 23.04-
26.04.2021.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 14 prijava i to na području Mostara 8 , na području
Prozora 2, na području Stoca 1, na području Čapljine 1, na području
Jablanice 1  i na području Konjica 1.

Iz oblasti javnog reda i mira   registrovano je šest slučaja i to na
području Mostara 4, na području Čitluka 1 i na području Čapljine 1.

Iz oblasti bezbjednosti saobraćaja   registrovano je 15
  saobraćajnih nezgoda i to na području Mostara 4, na području
Čapljine 2, na području Stoca 2, na području Jablanice 1, na
području prozora 1   i na području Konjica 5 u kojima su dva lica
zadobila teške tjelesne povrede, četiri lica lakše tjelesne povrede
dok je jedno lice zadobilo povrede neutvrđenog stepena.

Od evidentiranih događaja izdvajamo:

23.04.2021.godine oko 15,oo sati u PU Mostar obratio se N.A.
(1979) , vozač brze pošte „Euroexpress“ i prijavio da je nad njim
izvršeno razbojništvo u Ul.Dubrovačka. U momentu kada se
kretao prema vozilu brze pošte , prišlo mu je NN lice sa
kapaljučom na glavi i uz prijetnju vatrenim oružjem , tražio od
njega da mu preda torbu , što je prijavitelj i uradio.  O svemu je
upoznat Odjel krim. policije koji preduzima sve potrebne mjere i
radnje na pronalasku i identi�kaciji izvršioca ovog krivičnog
djela.
23.04.2021.godine u 07,00 sati u Čulama na cesti Mostar-Čitluk
dogodila se saobraćajna nezgoda u kojoj su učestvovali S.Ć.
(1997) sa vozilom „Renault Tra�c“ i J.Š.(1965) sa vozilom
„Renault Clio“. Teške tjelesne povrede zadobila je J.Š. dok je
lakše tjelesne povrede zadobio S.Ć.. Upoznat tužilac ,na licu
mjesta izvršen je uviđaj.
23.04.2021.godine oko 21,50 sati u Ul.K.Tomislava u Prozoru
dogodila se saobraćajna nezgoda u kojoj su učestvovali B.K.
(1966) iz Prozora sa  vozilom „Fiat punto“ i P.T.(1998) iz Prozora
sa vozilom „Mercedes“. Od posljedica udesa povrede
nutvrđenog stepena zadobio je vozač B.K. koji je nakon pružene
pomoći u Domu zdravlja Prozor upućen u KBC Mostar. Lakše
tjelesne povrede zadobio je vozač P.T.. Ovom prilikom oštećena
su i tri parkirana vozila. Na licu mjesta izvršen je uviđaj a o
svemu je upoznat tužilac.
U noći 25/26.04.2021.godine u 01,05 sati PU Mostar je
obaviještena od strane građana da Nn muško lice obija kiosk „I
Novina“ u Ul.K.Tomislava. Odmah su na lice mjesta izašli
pripadnici policije i zatekli lice R.R. (1993) iz Mostara kod koga
su pregledom pronašli više kutija cigareta i druge robe. Isti je
lišen slobode i upoznat Odjel krim. policije i tužilac .
25.04.2021.godine u 10,23 sati na regionalnom putu u mjestu
Dobroša , opština Prozor dogodila se saobraćajna nezgoda u
kojoj su učestvovali S.H.(1982) iz Prozora sa vozilom „VW Golf
IV“ i A.A.(1969) iz Dobroše sa vozilom „Zastava 850“ koji je
zadobio teške tjelesne povrede te je prebačen u KBC Mostar.
Na licu mjesta izvršen je uviđaj.

